Il schnec

Schnecs ein molluscs (animals loms) dalla classa dils gastropods (semovan sil venter). Ils schnecs da crosa han ina carlogna da caltschina ed in tgierp asimmetric. Pervia da lur gronda varietad da specias ein ils schnecs la secunda gronda classa el mund dils animals suenter ils insects. Ozildi discuoran ins da 37’500 specias, quei munta ina gronda correctura dils schazetgs da pli baul (85’000).
L’anatomia dils schnecs variescha fetg da specia tier specia. Ils pli pigns enconuschan ins strusch mo ad egl ed ils pli gronds, numnadamein ils schnecs da mar, peisan tochen 13 kg.

L’anatomia dil schnec

Ils antenats dils schnecs havevan aunc in tgierp simmetric. Quei vul dir che la vart dretga e la vart seniastra dils schnecs eran tuttina. El decuors dall’evoluziun han ils schnecs denton sviluppau ina asimmetria dil tgierp che caracterisescha ozildi tut ils schnecs.
Ils schnecs da crosa san seretrer en lur crosa e serrar giu ella cun in uvierchel ch’els han sil pei. Quei fan els per schurmegiar sesezs.
All’entschatta havevan ils schnecs brantschas. Era quellas ein denton semidadas tier enqualin schnec en in lom. Ils biars schnecs han sin tgau egls ed antennas. Els vesan e fredan fetg bein. En bucca han els ina lieunga sco ina raspa. Biars animals loms han ina tala lieunga. Cun quella lieunga san els raspar il nutriment. La lieunga sa denton era esser fetg differenta. Aschia han certs schnecs p.ex. dents pigns silla lieunga ni ch’els han ina sort tissi che sa era esser malsegira pil carstgaun.
Il ciclus da viver dil schnec

Da schnecs ch’ein meins sviluppai dat ei exemplars d’omisduas schlatteinas. Els mettan lur ovs ell’aua. Silsuenter vegnan ils ovs fructificai e sesviluppeschan a larvas. Las larvas senodan igl emprem entuorn entochen ch’ellas han anflau in liug adattau per sesviluppar vinavon.
Tier schnecs pli sviluppai dat ei ina fructificaziun interna ed ei vegn produciu ina pelletscha che schurmegia ils ovs ed ils animals giuvens.
Ei dat era biars schnecs ch’ein hermafrodits (aschinumnai ‘zuics’). Quei vul dir ch’els han organs sexuals masculins sco era feminins. Aschia han els la pusseivladad da separegliar cun mintga animal dalla medema specia. Entgins schnecs san schizun fructificar sesezs ni vegnan da sviluppar ils ovs era senza fructificaziun.

L’ecologia e la muntada

Ils schnecs vivan en loghens fetg differents ed ein aschia in impurtont member dalla cadeina da nutriment, seigi quei sco carnivors ni herbivors.
Entgins schnecs vivan sco parasits. Auters ha specialisau lur digestiun sin nutriment e material ch’ei grevs da digestir. Aschia gidan ils schnecs a baghegiar giu e midar entuorn quei material.
Els han era ina gronda impurtonza sco nutriment per auters animals, cunzun per ils utschals. Certs schnecs san era ils carstgauns magliar e quels valan sco specialitad.
